
FRAMKVÆMDARÁKVÖRÐUN FRAMKVÆMDASTJÓRNARINNAR  

(ESB) 2018/896 

frá 19. júní 2018 

um aðferðafræði fyrir útreikning á árlegri notkun á þunnum burðarpokum úr plasti og um  

breytingu á ákvörðun 2005/270/EB 

(tilkynnt með númeri C(2018) 3736) (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af tilskipun Evrópuþingsins og ráðsins 94/62/EB frá 20. desember 1994 um umbúðir og umbúðaúrgang (1), 

einkum 1. mgr. a í 4. gr., 

og að teknu tilliti til eftirfarandi: 

1) Í tilskipun 94/62/EB er þess krafist að aðildarríki geri ráðstafanir til að draga úr notkun á þunnum burðarpokum úr plasti 

og kveðið á um að þessar ráðstafanir eigi að tryggja að ekki sé farið yfir tiltekinn fjölda af þunnum burðarpokum úr 

plasti á hvern einstakling á ári eða að ekki sé farið yfir jafngild markmið sem eru gefin upp sem þyngd. 

2) Nauðsynlegt er að nota samræmt tilkynningakerfi og samræmda aðferðafræði fyrir útreikning á notkun á þunnum 

burðarpokum úr plasti á hvern einstakling, að vakta þá notkun á vettvangi Sambandsins og að meta hvort viðvarandi 

minnkun á notkun þessara poka hafi náðst. 

3) Aðildarríkjum er heimilt að skilgreina landsbundnar ráðstafanir sínar annaðhvort með tilvísun í fjölda þunnra 

burðarpoka úr plasti eða með tilvísun í þyngd. Aðferðirnar sem eru notaðar til að mæla notkun á þunnum burðarpokum 

úr plasti eru órjúfanlega tengdar ráðstöfunum sem gerðar hafa verið með það að markmiði að draga úr notkun.  

Í aðferðafræðinni fyrir útreikning á notkun ætti því að gera ráð fyrir bæði útreikningum á grundvelli fjölda sem og á 

grundvelli þyngdar til að taka tillit til vals aðildarríkjanna milli þessara tvenns konar ráðstafana til að draga úr notkun. 

4) Ef ráðstafanir eru gerðar til að draga úr árlegri notkun á þunnum burðarpokum úr plasti með hliðsjón af þyngd ætti að 

greina frá upplýsingum um meðalþyngd þunnra burðarpoka úr plasti til að gera það kleift að umreikna tölur um notkun 

yfir í fjölda þannig að unnt sé að bera saman gögn sem mismunandi aðildarríki gefa skýrslu um á grundvelli þyngdar 

eða á grundvelli fjölda þunnra burðarpoka úr plasti. 

5) Aðildarríkjum er heimilt að undanskilja mjög þunna burðarpoka úr plasti frá landsbundnum ráðstöfunum til að draga úr 

notkun. Samt sem áður teljast þessir pokar vera þunnir burðarpokar úr plasti að því er varðar tilkynningaskylduna og 

skulu teknir með í skýrslugjöf um árlega notkun á þunnum burðarpokum úr plasti. Aðferðafræði fyrir útreikning sem 

byggist á tekjum af lögboðnum sköttum, gjöldum eða álögum nær e.t.v. ekki yfir þessa undanþegnu poka. Til að taka 

þetta til greina ættu aðildarríkin að krefjast þess að rekstraraðilar greini frá fjölda eða þyngd allra þunnra burðarpoka úr 

plasti sem settir eru á markað, einnig þeirra sem eru undanþegnir slíkum sköttum, gjöldum eða álögum. 

6) Eyðublöð fyrir skýrslugjöf um umbúðir og umbúðaúrgang eru sett fram í ákvörðun framkvæmdastjórnarinnar 

2005/270/EB (2). Ný eyðublöð eru nauðsynleg í þeim tilgangi að gefa skýrslu um notkun á þunnum burðarpokum úr 

plasti. Því ætti að breyta ákvörðun 2005/270/EB til samræmis við það. 

7) Ráðstafanirnar, sem kveðið er á um í þessari ákvörðun, eru í samræmi við álit nefndarinnar sem komið var á fót skv.  

21. gr. tilskipunar 94/62/EB.  

  

(*) Þessi ESB-gerð birtist í Stjtíð. ESB L 160, 25.6.2018, bls. 6. Hennar var getið í ákvörðun sameiginlegu EES-nefndarinnar nr. 155/2020 frá 

23. október 2020 um breytingu á II. viðauka (Tæknilegar reglugerðir, staðlar, prófanir og vottun) við EES-samninginn, sjá EES-viðbæti við 

Stjórnartíðindi Evrópusambandsins nr. 66, 14.9.2023, bls. 16. 

(1) (Stjtíð. EB L 365, 31.12.1994, bls. 10). 

(2) Ákvörðun framkvæmdastjórnarinnar 2005/270/EB frá 22. mars 2005 þar sem mælt er fyrir um eyðublöð fyrir gagnagrunnskerfi samkvæmt 

tilskipun Evrópuþingsins og ráðsins 94/62/EB um umbúðir og umbúðaúrgang (Stjtíð. ESB L 86, 5.4.2005, bls. 6). 

2024/EES/11/07 

SAMÞYKKT ÁKVÖRÐUN ÞESSA: 

1. gr. 

Aðferðafræði fyrir útreikning á og skýrslugjöf um árlega notkun 

Árleg notkun á þunnum burðarpokum úr plasti á hvern einstakling skal reiknuð út og greint frá henni með því að nota 

annaðhvort aðferðafræðina fyrir skýrslugjöf eftir fjölda sem mælt er fyrir um í 2. gr. eða aðferðafræðina fyrir skýrslugjöf eftir 

þyngd sem mælt er fyrir um í 3. gr. 

2. gr. 

Aðferðafræði fyrir skýrslugjöf eftir fjölda 

1. Ef aðildarríki reiknar út og greinir frá árlegri notkun á þunnum burðarpokum úr plasti eftir fjölda skal það nota annan 

hvorn af eftirfarandi möguleikum: 

a) heildarfjölda þunnra burðarpoka úr plasti sem settir voru á landsbundinn markað þess, 

b) summuna af: 

i. fjölda þunnra burðarpoka úr plasti, reiknað út á grundvelli tekna af lögboðnum sköttum, gjöldum eða álögum sem 

lagðar eru á neytendur fyrir hverja einingu af þunnum burðarpokum úr plasti eins og rekstraraðilar lýstu yfir eða gáfu 

skýrslu um í samræmi við landslög og  

ii. fjölda þunnra burðarpoka úr plasti sem eru undanþegnir þessum sköttum, gjöldum eða álögum, sem settir voru á 

landsbundinn markað þess eins og rekstraraðilar gáfu skýrslu um í samræmi við landslög. 

2. Aðildarríki sem gefa skýrslu um árlega notkun á þunnum burðarpokum úr plasti í samræmi við a-lið 1. mgr. skulu krefjast 

þess að rekstraraðilar greini frá fjölda þunnra burðarpoka úr plasti sem þeir setja á markað á yfirráðasvæði sínu fyrir hvert 

almanaksár. 

3. Aðildarríki sem gefa skýrslu um árlega notkun á þunnum burðarpokum úr plasti í samræmi við b-lið 1. mgr. skulu krefjast 

þess að rekstraraðilar greini frá fjölda þunnra burðarpoka úr plasti, sem eru undanþegnir sköttum, gjöldum eða álögum, sem 

þeir setja á markað á yfirráðasvæði sínu fyrir hvert almanaksár. 

4. Aðildarríki sem nota aðferðafræðina sem mælt er fyrir um í a-lið 1. mgr. skulu greina frá árlegri notkun á þunnum 

burðarpokum úr plasti með því að nota töflu 4 í viðaukanum við ákvörðun 2005/270/EB. 

5. Aðildarríki sem nota aðferðafræðina sem mælt er fyrir um í b-lið 1. mgr. skulu greina frá árlegri notkun á þunnum 

burðarpokum úr plasti með því að nota töflu 5 í viðaukanum við ákvörðun 2005/270/EB. 

3. gr. 

Aðferðafræði fyrir skýrslugjöf eftir þyngd 

1. Ef aðildarríki reiknar út og greinir frá árlegri notkun á þunnum burðarpokum úr plasti eftir þyngd skal það nota annan 

hvorn af eftirfarandi möguleikum: 

a) heildarþyngd þunnra burðarpoka úr plasti sem settir voru á landsbundinn markað þess, 

b) summuna af: 

i. þyngd þunnra burðarpoka úr plasti, reiknað út á grundvelli tekna af lögboðnum sköttum, gjöldum eða álögum sem 

lagðar eru á neytendur fyrir hverja einingu af þunnum burðarpokum úr plasti eins og rekstraraðilar lýstu yfir eða gáfu 

skýrslu um í samræmi við landslög og 

ii. þyngd þunnra burðarpoka úr plasti sem eru undanþegnir þessum sköttum, gjöldum eða álögum, sem settir voru á 

landsbundinn markað þess eins og rekstraraðilar gáfu skýrslu um í samræmi við landslög. 

2. Aðildarríki sem greina frá árlegri notkun á þunnum burðarpokum úr plasti í samræmi við þessa grein skulu krefjast þess 

að rekstraraðilar veiti upplýsingar um meðalþyngd þunnra burðarpoka úr plasti. 

3. Aðildarríki sem gefa skýrslu árlega um notkun á þunnum burðarpokum úr plasti í samræmi við a-lið 1. mgr. skulu krefjast 

þess að rekstraraðilar greini frá heildarþyngd þunnra burðarpoka úr plasti sem þeir setja á markað á yfirráðasvæði sínu fyrir 

hvert almanaksár. 

4. Aðildarríki sem gefa skýrslu um árlega notkun á þunnum burðarpokum úr plasti í samræmi við b-lið 1. mgr. skulu krefjast 

þess að rekstraraðilar greini frá heildarþyngd þunnra burðarpoka úr plasti, sem eru undanþegnir sköttum, gjöldum eða álögum, 

sem þeir setja á markað á yfirráðasvæði sínu fyrir hvert almanaksár. 

5. Aðildarríki sem nota aðferðafræðina sem mælt er fyrir um í a-lið 1. mgr. skulu greina frá árlegri notkun á þunnum 

burðarpokum úr plasti með því að nota töflu 6 í viðaukanum við ákvörðun 2005/270/EB. 

6. Aðildarríki sem nota aðferðafræðina sem mælt er fyrir um í b-lið 1. mgr. skulu greina frá árlegri notkun á þunnum 

burðarpokum úr plasti með því að nota töflu 7 í viðaukanum við ákvörðun 2005/270/EB. 

4. gr. 

Breytingar á ákvörðun 2005/270/EB 

Ákvörðun 2005/270/EB er breytt sem hér segir: 

1) Í stað 9. gr. kemur eftirfarandi: 

„9. gr. 

1. Aðildarríkin skulu nota eyðublöðin sem sett eru fram í töflum 1, 2 og 3 í viðaukanum til að leggja fram gögn um 

myndun, innflutning, útflutning og meðhöndlun umbúðaúrgangs. 

2. Aðildarríkin skulu leggja fram gögn um notkun á þunnum burðarpokum úr plasti með því að nota eyðublaðið sem sett 

er fram í töflu 4 eða töflu 5 í viðaukanum, eins og við á, til að gefa skýrslu eftir fjölda og eyðublaðið sem sett er fram í töflu 

6 eða töflu 7 í viðaukanum, eins og við á, til að gefa skýrslu eftir þyngd.“ 

2) Viðaukanum er breytt eins og fram kemur í viðaukanum við þessa ákvörðun. 

5. gr. 

Ákvörðun þessari er beint til aðildarríkjanna. 

Gjört í Brussel 19. júní 2018. 

 Fyrir hönd framkvæmdastjórnarinnar, 

Karmenu VELLA 

framkvæmdastjóri. 

 _____   

VIÐAUKI 

Töflum 4 til 7 er bætt við í viðaukann við ákvörðun 2005/270/EB: 

„TAFLA 4 

Árleg notkun á þunnum burðarpokum úr plasti, reiknuð út í samræmi við aðferðafræðina sem mælt er fyrir um í a-lið 

1. mgr. 2. gr. framkvæmdarákvörðunar framkvæmdastjórnarinnar (ESB) 2018/896 (*) 

Fjöldi þunnra burðarpoka úr plasti sem settir voru á markað 

 

Þar af pokar af þykkt sem er 

< 15 míkron 15 < 50 míkron 

  

(*) Framkvæmdarákvörðun framkvæmdastjórnarinnar (ESB) 2018/896 frá 19. júní 2018 um aðferðafræði fyrir útreikning á árlegri notkun á 

þunnum burðarpokum úr plasti og um breytingu á ákvörðun 2005/270/EB (Stjtíð. ESB L 160, 25.6.2018, bls. 6). 

Athugasemdir: 

1. Hvítur reitur: Framlagning gagna er lögboðin  

2. Skyggðir reitir: Framlagning gagna er valfrjáls 

TAFLA 5 

Árleg notkun á þunnum burðarpokum úr plasti, reiknuð út í samræmi við aðferðafræðina sem mælt er fyrir um í b-lið 

1. mgr. 2. gr. framkvæmdarákvörðunar (ESB) 2018/896 

Fjöldi þunnra burðarpoka úr plasti, reiknaður út frá lögboðnum sköttum, gjöldum eða álögum 

Fjöldi þunnra burðarpoka úr plasti, reiknaður út frá lögboðnum 

sköttum, gjöldum eða álögum, eins og rekstraraðilar lýstu yfir eða gáfu 

skýrslu um 

Fjöldi þunnra burðarpoka úr plasti, sem eru undanþegnir lögboðnum 

sköttum, gjöldum eða álögum, eins og rekstraraðilar gáfu skýrslu um 

a) b) 

a) + b) 

Þar af pokar af þykkt sem er 

< 15 míkron 15 < 50 míkron < 15 míkron 15 < 50 míkron 

    

Athugasemdir: 

1. Hvítur reitur: Framlagning gagna er lögboðin 

2. Skyggðir reitir: Framlagning gagna er valfrjáls 

3. Ef engin undanþága liggur fyrir skal tilgreina gildið fyrir b) sem 0.  

TAFLA 6 

Árleg notkun á þunnum burðarpokum úr plasti, reiknuð út í samræmi við aðferðafræðina sem mælt er fyrir um í a-lið 

1. mgr. 3. gr. framkvæmdarákvörðunar (ESB) 2018/896 

Þyngd þunnra burðarpoka úr plasti sem settir voru á markað 

Þyngd þunnra burðarpoka úr plasti sem settir voru á markað 
Vegin meðalþyngd á hvern þunnan burðarpoka úr plasti eins og 

rekstraraðilar gáfu skýrslu um 

  

Þar af pokar af þykkt sem er Af þykkt sem er 

 

< 15 míkron 15 < 50 míkron < 15 míkron 15 < 50 míkron 

    

Athugasemdir: 

1. Hvítur reitur: Framlagning gagna er lögboðin 

2. Skyggðir reitir: Framlagning gagna er valfrjáls 

TAFLA 7 

Árleg notkun á þunnum burðarpokum úr plasti, reiknuð út í samræmi við aðferðafræðina sem mælt er fyrir um í b-lið 

1. mgr. 3. gr. framkvæmdarákvörðunar (ESB) 2018/896 

Þyngd þunnra burðarpoka úr plasti, reiknuð út frá lögboðnum sköttum, gjöldum eða álögum 

Þyngd þunnra burðarpoka úr plasti, reiknuð út 

frá lögboðnum sköttum, gjöldum eða álögum, 

eins og rekstraraðilar lýstu yfir eða gáfu 

skýrslu um 

Þyngd þunnra burðarpoka úr plasti, sem eru 

undanþegnir lögboðnum sköttum, gjöldum eða 

álögum, eins og rekstraraðilar gáfu skýrslu um 

Meðalþyngd á hvern þunnan burðarpoka úr 

plasti eins og rekstraraðilar gáfu skýrslu um 

a b 

 

a + b 

Þar af pokar af þykkt sem er 

< 15 míkron 15 < 50 míkron < 15 míkron 15 < 50 míkron 
a) 

15 < 50 míkron 

b) 

15 < 50 míkron 

      

Athugasemdir: 

1. Hvítur reitur: Framlagning gagna er lögboðin 

2. Skyggðir reitir: Framlagning gagna er valfrjáls 

3. Ef engin undanþága liggur fyrir er gildið fyrir b) jafnt og 0“ 

 __________  


